
1.Հայաստանի Հանրապետության Կոտայքի մարզի Ջրվեժ համայնքի ղեկավարի որոշումը «Հայաստանի Հանրապետության Կոտայքի մարզի Ջրվեժ համայնքի բնակչության տարահանման պլանը հաստատելու մասին».

2.Հավելված 1 - «Հայաստանի Հանրապետության Կոտայքի  մարզի  Ջրվեժ  համայնքի բնակչության   տարահանման պլան».

3.Հավելված 2 - Սխեմա «Հայաստանի Հանրապետության Կոտայքի մարզի Ջրվեժ  համայնքի տարահանման  միջոցառումների կառավարման».

4.Հավելված 3 - Սխեմա «Հայաստանի Հանրապետության Կոտայքի  մարզի Ջրվեժ համայնքի տարահանման հանձնաժողովի անձնակազմի ազդարարման».

5.Հավելված 4 - Ցուցակ «Հայաստանի Հանրապետության Կոտայքի մարզի Ջրվեժ համայնքի տարահանման հանձնաժողովի և աշխատանքային խմբերի անձնակազմի».
6.Հավելված 5 - Հաշվարկ «Հայաստանի Հանրապետության Կոտայքի մարզի Ջրվեժ համայնքի անօթևան մնացած բնակչության տարահանման և կացարաններով ապահովման».

7.Հավելված 6 - Հաշվարկ «Երկրաշարժի դեպքում տարահանված բնակչության վրանային ավանի համար առաջին անհրաժեշտության ապրանքներով ապահովման».

8.Հավելված 7 - Հաշվարկ «Տարահանված բնակչության   սննդամթերքով ապահովման».
9.Հավելված 8 - Հաշվարկ «Տուժածներին տրվող հագուստի, ներքնազգեստի և կոշիկի ապահովման լրակազմերը».    

10.Հավելված 9 - Հաշվարկ « Տարահանված բնակչության համար անհրաժեշտ սննդամթերքի, հագուստի և առաջին անհրաժեշտության ապրանքների տեղափոխման անհրաժեշտ տրանսպորտային միջոցների ու դիզելային վառելիքի».

11.Հավելված 10 - Տարահանման հանձնաժողովի աշխատանքային օրացուցային պլան.

12.Հավելված 11 - Հաշվարկ «Հայաստանի Հանրապետության սահմանամերձ գոտու համայնքներից տարահանված բնակչության ընդունման և տեղաբաշխման»

13.Հավելված 12 - Քարտեզ սխեմա «Վտանգավոր տարածքից բնակչության տարահանման»,

14.Ճշգրտման թերթ:
I. ՊԼԱՆՈՒՄ ՕԳՏԱԳՈՐԾՎՈՂ ՀԱՍԿԱՑՈՒԹՅՈՒՆՆԵՐՆ

ՈՒ ՍԱՀՄԱՆՈՒՄՆԵՐԸ
1. Պլանում օգտագործվող հասկացություններն ու սահամնումները հետևյալն են.

1) Բնակչության տարահանում՝ արտակարգ իրավիճակներում կամ ռազմական դրության ժամանակ վտանգավոր տարածքներից բնակչության կազմակերպված դուրս բերում և ժամանակավոր տեղաբաշխում կենսաապահովման համար նախապես պատրաստված անվտանգ տարածքներում.

2) Տարահանման հանձնաժողով՝ նշանակված կազմ, որը կազմակերպում ու ղեկավարում է տվյալ տարածքի  բնակչության ու կազմակերպությունների տարահանման միջոցառումները.

3) Տարահանման հավաքակայան՝ տարահանվող բնակչության ընդունման և հաշվառման հավաքատեղ.

4) Ընդունման հավաքակայան՝ հավաքատեղի, որտեղ կատարվում են տարահանված բնակչության ընդունումը, հաշվառումը և բաշխումը՝ ըստ ժամանակավոր կացարանների.

5) Ընդհանուր տարահանում՝ տվյալ տարածքի (բնակավայրի) ամբողջ բնակչության տարահանում.

6) Մասնակի տարահանում՝ մինչև 16 տարեկան երեխաների, հղի և մինչև 8 տարեկան երեխա ունեցող կանանց, 8-16 տարեկան երեխա ունեցող այն կանանց, որոնց ընտանիքների կազմում չկան տարահանման ենթակա՝ անաշխատունակ անդամներ, հաշմանդամների և կենսաթոշակառուների տարահանում, կամ տվյալ տարածքի բնակչության մի մասի տարահանում.

7) Տարահանման երթուղի՝ տարահանվող բնակչության բնակավայրը տեղաբաշխման բնակավայրին միացնող ճանապարհ (ճանապարհահատված).

8) Տարահանման ավտոշարասյուն՝ տարահանման հավաքակայանից (բնակավայրից) ընդունման հավաքակայան (բնակավայր) մեկնող երկու կամ ավելի ավտոմեքենայից բաղկացած շարասյուն.

9) Տարահանման հետիոտն շարասյուն՝ տարահանման հավաքակայանից (բնակավայրից) ընդունման հավաքակայան (բնակավայր) հետիոտն կազմակերպված խումբ.

10) Տարահանման պլան՝ նախապես մշակված փաստաթուղթ, որով կանոնակարգվում են մեկ տարածքից (բնակավայրից, օբյեկտից) մեկ այլ տարածք բնակչության տարահանման, տեղաբաշխման և բազմակողմանի կենսաապահովման միջոցառումերը.

11) Վտանգավոր տարածք՝ տեղանք կամ առանձին բնակավայր, օբյեկտ, որտեղ արտակարգ իրավիճակի կամ ռազմական դրության հետևանքով առաջացել կամ կարող են առաջանալ մարդկանց կյանքի, առողջության և բնականոն կենսագործունեության վրա բացասաբար ազդող գործոններ.

12) Անվտանգ տարածք՝ վտանգավոր տարածքից դուրս գտնվող   տարահանվող բնակչության կենսաապահովման, ինչպես նաև կենդանիների և նյութական արժեքների տեղաբաշխման համար նախապատրաստված տարածք.

13) Ժամանակավոր տեղակայման կետ՝ տարահանված բնակչության կարճաժամկետ տեղակայման համար նախատեսված օբյեկտ (տարածք).

14) Երկարատև բնակության կետ՝  տարահանված բնակչության կենսաապահովման, երկարատև տեղակայման համար նախատեսված օբյեկտ.

15) Տարահանման միջանկյալ կետ՝ (կարճաժամկետ տեղակայման կետ) ստեղծվում է վտանգավոր գոտու սահմաններից դուրս՝ մոտակա բնակավայրերին և հաղորդակցման ուղիներին մոտ:

16) Նստեցման կետ՝ ստեղծվում են, որպես կանոն, տարահանման հավաքակայանների անմիջական հարևանությամբ, ինչպես նաև երկաթգծի կայարաններում, կառամատույցներում և կազմակերպությունների մուտքերի մոտ.

17) Իջեցման  կետ՝  տեղակայվում են տարահանված բնակչության ընդունման հավաքակայանների տեղակայման մոտակայքում.

18) Տարահանման համակցված եղանակ՝ բնակչության տարահանման միաժամանակյա իրականացումը հետիոտն և տրանսպորտային միջոցով:

II. ՀԱՄԱՅՆՔԻ ՀԱՄԱՌՈՏ ԲՆՈՒԹԱԳԻՐԸ
2. Ջրվեժ համայնքը գտնվում է Կոտայքի մարզում, ծովի մակերևույթից 1380-1650 մ բարձրության վրա, մարզկենտրոնից 45 կմ դեպի հարավ-արևմուտք: Բնակչությունը զբաղվում է հիմնականում մանրածախ առևտրով, արտագնա աշխատանքով, մասամբ՝ այգեգործությամբ և անասնապահությամբ:
Համայնքի աշխարհագրական դիրքը նախալեռնային է, կլիմայական պայմանները` բարենպաստ, մեղմ ձմեռով, համեմատաբար չոր եղանակով:
Համայնքի տարածքում են գտնվում` Ջրվեժ, Ձորաղբյուր և Զովք բնակավայրերը:  

Համայնքի բնակչության ընդհանուր թիվը կազմում է 12 288 մարդ, որից՝ 6172 արական սեռի, 6116ՙ իգական: Ըստ տարիքի՝ մինչև 1 տարեկան 74, 1-3 տարեկան՝ 501, 4-6 տարեկան՝ 389, 7-17 տարեկան՝ 1537, 18-64 տարեկան՝ 7880, 64-ից բարձր՝ 1907:

Բնակելի տների ընդանուր քանակը 3914: 

Համայնքի էներգամատակարարման գծերի ընդհանուր երկարությունը կազմում է 110 կմ:

Համայնքում ջրամատակարարումն իրականացվում է ինքնահոս աղբյուրից միասնական համակարգով, ինչպես նաև պոմպակայանի միջոցով:
Գյուղատնտեսական կենդանիների գլխաքանակը կազմում էՙ խոշոր եղջերավոր անասուններՙ 1362 գլուխ, մանր եղջերավոր անասուններՙ 5429 գլուխ, ձիերՙ 78, խոզերՙ 407, մեղվաընտանիքներՙ 1070, թռչուններՙ 2526 թև:
3. Համառոտ բնութագիրը ըստ բնակավայրերիՙ
Ջրվեժ բնակավայրի բնակչության թիվը կազմում է 8726 մարդ, որից՝ 4069 արական սեռի, 4057 իգական: Ըստ տարիքի՝ մինչև 0-3 տարեկան 382, 4-6 տարեկան՝ 267, 6-18 տարեկան՝ 1030, 19-65 տարեկան՝ 5150, 65-ից բարձր՝ 1297։ 

Բնակելի տների քանակը՝ 1643 առանձնատներ:

Բնակավայրի տարածքում գործում են թվով 82 կազմակերպություններ, որոնցից` հասարակական սննդի օբյեկտներ` 27, մեկ հանրակրթական դպրոց` 1231 աշակերտով, Ջրվեժի մենապայքարային մարզաձևերի մանկապատանեկան մարզադպրոցը, «Ջրվեժ համայնքի ջրվեժ գյուղի մսուր-մանկապարտեզ» ՆՈՒՀ ՀՈԱԿ «Ջրվեժի բժշկական ամբուլատորիա» ՊՓԲԸ-ն, «Ջրվեժի մանկական երաժշտական դպրոց» ԱԿՈՒՀ ՀՈԱԿ-ը, «Ջրվեժի համայնքային տնտեսություն» ՀՈԱԿ-ը և «Արգելոցապարկային համալիր» ՊՈԱԿ-ը: 

Համայնքի ջրամատակարարումն իրականացվում է «Վեոլիա Ջուր» ՓԲԸ-ի կողմից՝ կենտրոնացված կարգով:

Բնակավայրի էներգամատակարարման գծերի ընդհանուր երկարությունը կազմում է 100 կմ:

Գյուղատնտեսական կենդանիների գլխաքանակը հետևյալն է՝ խոշոր եղջերավոր անասուններ՝ 86 գլուխ, մանր եղջերավոր՝ 3320, խոզեր՝ 60, մեղվաընտանիքներ՝ 230 թռչուններ՝ 214 թև:

Ձորաղբյուր բնակավայրի բնակչության թիվը կազմում է 3093 մարդ, որից 1555 արական սեռի, 1538 իգական: Ըստ տարիքի՝ մինչև 0-3 տարեկան 138, 4-6 տարեկան՝ 80, 6-18 տարեկան՝ 440, 19-65 տարեկան՝ 2044, 65-ից բարձր՝ 391։


Բնակելի տների ընդհանուր քանակը՝ 1231 առանձնատներ:


Բնակավայրի ջրամատակարարումն իրականացվում է պոմպակայանի միջոցով:

Բնակավայրի էներգամատակարարման գծերի ընդհանուր երկարությունը կազմում է 7 կմ:


Գյուղատնտեսական կենդանիների գլխաքանակը կազմում էՙ խոշոր եղջերավոր անասուններՙ 659 գլուխ, խոզերՙ 158, ձիերՙ 65, մեղվա​ընտանիքներ 420, թռչուններՙ 1161 թև:

Զովք բնակավայրի բնակչության թիվը կազմում է 1068 մարդ, որից 548 արական սեռի, 520 իգական։ Ըստ տարիքի՝ մինչև 0-3 տարեկան 55, 4-6 տարեկան՝ 42, 6-18 տարեկան՝ 151, 19-65 տարեկան՝ 709, 65-ից բարձր՝ 111։


Բնակելի տների ընդանուր քանակը 207, որից 192 առանձնատներ, իսկ 3-ը բազմաբնակարան շենք:

Բնակավայրի տարածքում է գտնվում համայնքապետարանի վարչական շենքը, մանկապարտեզը, դպրոցը, նորակառույց հանդիսությունների սրահը:

Բնակավայրի ջրամատակարարումն իրականացվում է ինքնահոսՙ աղբյուրից միասնական համակարգով:

Բնակավայրի էներգամատակարարման գծերի ընդհանուր երկարությունը կազմում է 3 կմ:

Գյուղատնտեսական կենդանիների գլխաքանակը կազմում էՙ խոշոր եղջերավոր անասուններՙ 631 գլուխ, մանր եղջերավոր՝ 63 գլուխ, խոզեր՝ 481, ձիեր՝ 9, մեղվա​ընտանիքներ՝ 420, թռչուններ՝ 1151 թև:

III. ԸՆԴՀԱՆՈՒՐ ԴՐՈՒՅԹՆԵՐ
4. Համայնքում տարահանումը բնակչության պաշտպանության հիմնական ձևերից մեկն է: Այն իրականացվում է վտանգավոր տարածքից անվտանգ տարածքներ մարդկանց ժամանակավոր տեղափոխման և տեղաբաշխման միջոցով:

5. Բնակչության տարահանման պլանավորումը և կազմակերպումը, տարահանված բնակչության տեղաբաշխումն ու բազմակողմանի կենսաապահովումը և արտակարգ իրավիճակների վերացումից հետո նրանց վերադարձը մշտական բնակության վայրերն իրականացվում է համայնքի տարահանման հանձնաժողովի միջոցով: Տարահանման միջոցառումների կառավարումը ներկայացված է հավելված         N 2-ում: 
6. Ջրվեժ համայնքի բնակչության տարահանումը նախատեսվում է իրականացնել երկրաշարժի հետևանքով ավերված և բնակվելու համար վտանգավոր տներից (ելնելով ստեղծված իրավիճակից):
7.Արտակարգ իրավիճակների ժամանակ համայնքի ղեկավար կազմի և բնակչության ազդարարման կարգը տարահանում սկսելու մասին հետևյալն է՝ 

1)Հայաստանի Հանրապետության արտակարգ իրավիճակների նախարարության փրկարար ծառայության Կոտայքի մարզային փրկարարական վարչության ճգնաժամային կառավարման կենտրոնի կրտսեր հրահանգիչը ստանալով արտակարգ իրավիճակի մասին հաղորդագրությունը, այն փոխանցում է Հայաստանի Հանրապետության արտակարգ իրավիճակների նախարարության փրկարար ծառայության ճգնաժամային կառավարման կենտրոն (ՃԿԿ) և Հայաստանի Հանրապետության Կոտայքի մարզպետին.
2)Զուգահեռ՝ մարզային փրկարարական վարչության կրտսեր հրահանգիչը իրականացնում է համայնքի ղեկավար և տարահանման հանձնաժողովների նախագահի ազդարարումը.

3)Համայնքի ղեկավար կազմի և բնակչության ազդարարումն իրականացվում է համայնքի ղեկավարի  կողմից, իսկ ազդարարման համակարգի խափանման դեպքում համայնքի ղեկավար կազմի ազդարարումն իրականացվում է սուրհանդակների, իսկ տուժած բնակչության իրազեկումը և վարվելակերպի մասին կանոնները՝ համայնքի ոստիկանության շարժական ուժերով ու միջոցներով: Հայաստանի Հանրապետության Կոտայքի մարզի Ջրվեժ համայնքի տարահանման հանձնաժողովի անձնակազմի ազդարարման սխեման ներկայացված է հավելված N 3-ում: 

8.Տարահանման մասին որոշում ընդունող մարմինները, բնակչության տարահանման   կազմակերպումն ու իրականացումը հետևյալն է՝

1) Տարահանման մասին որոշում ընդունող պաշտոնատար անձը պարտավոր է ընդունված որոշման մասին տեղեկացնել լիազորված մարմնին՝ Հայաստանի Հանրապետության արտակարգ իրավիճակների նախարարություն (ճգնաժամային կառավարման կենտրոնին).
2)Արտակարգ իրավիճակների կանխման, դրանց հնարավոր հետևանքների վերացման համար պատասխանատվություն է կրում համայնքի ղեկավարը, ով իրավունք ունի ինքնուրույն որոշում ընդունելու վտանգավոր տարածքից բնակչությանն անվտանգ վայր տեղափոխելու վերաբերյալ.
3) Բնակչության տարահանման պլանավորումը և կազմակերպումը, տարահանված բնակչության տեղաբաշխումը ու բազմակողմանի կենսաապահովումը և արտակարգ իրավիճակների վերացումից  հետո նրա վերադարձը մշտական բնակության վայրերն իրականացվում է համայնքի տարահանման հանձնաժողովների միջոցով:

9.Տարահանման միջոցառումների ընդհանուր ղեկավարումն իրականացնում է Հայաստանի Հանրապետության Կոտայքի մարզի Ջրվեժ համայնքի ղեկավարի 2015 թվականի ապրիլի 2-ի թիվ 43-Ա  որոշմամբ ստեղծված համայնքային տարահանման հանձնաժողովը, որը կազմակերպում և ղեկավարում է համայնքի բնակչության ու կազմակերպությունների տարահանման միջոցառումները: Տարահանվող բնակչության ընդունման և հաշվառման միջոցառումների լիարժեք իրականացման նպատակով ստեղծվում են տարահանման հավաքակայաններ, որոնք հանդիսանում են նաև ընդունման հավաքակայաններ, որտեղ կատարվում է տարահանված բնակչության ընդունումը, հաշվառումը և բաշխումն ըստ ժամանակավոր տեղակայման կետերի: Տարահանման հանձնաժողովի և աշխատանքային խմբերի ցուցակը ներկայացված է համաձայն N 4 հավելվածի, տարահանման հանձնաժողովի աշխատանքային օրացուցային պլանը՝ համաձայն N 10 հավելվածի:
IV. ԲՆԱԿՉՈՒԹՅԱՆ ՏԱՐԱՀԱՆՄԱՆ ԿԱԶՄԱԿԵՐՊՈՒՄԸ
10. Տարահանման կազմակերպումը երկրաշարժի ժամանակ կատարվում է՝

1) Ուժեղ երկրաշարժի դեպքում էպիկենտրոնը Գառնի` 

=40010´, M=7.0, H=15 կմ,  Ջրվեժ համայնքի վարչական տարածքում երկրաշարժի ուժգնությունը կարող է հասնել 9-10 բալի: 9-10  բալ  ուժգնության երկրաշարժի դեպքում համայնքի բնակչության շրջանում ընդհանուր կորուստները կկազմեն 1736 մարդ, որից անվերադարձ՝ 998 մարդ, սանիտարական՝ 738, անօթևան բնակչության թիվը կկազմի՝ 7050 մարդ:

2) Համայնքում հնարավոր է բնակելի շենքերի, առանձնատների, կառույցների ու շինությունների հիմնական մասի լրիվ կամ մասնակի ավերում: Անօթևան մնացած բնակչությունը կացարաններով ապահովվում է  հետևյալ ձևերով`
ա. ապակենտրոնացված տեղաբաշխում.

բ. տեղավորում ճամբարներում.

գ. կոլեկտիվ տեղավորում:
3) Ջրվեժ բնակավայրի տարածքում 9 բալ ուժգնության երկրաշարժի դեպքում համայնքի բնակչության շրջանում ընդհանուր կորուստները կկազմեն 1072 մարդ, որից անվերադարձ՝ 616 մարդ, սանիտարական՝ 456, անօթևան բնակչության թիվը կկազմի՝ 4900 մարդ:
4) Ձորաղբյուր բնակավայրի տարածքում 9 բալ ուժգնության երկրաշարժի դեպքում բնակչության շրջանում ընդհանուր կորուստները կկազմեն 430 մարդ, որից` անվերադարձ` 248 մարդ, սանիտարական` 182, անօթևան բնակչության թիվը կկազմի` 1500 մարդ:
5) Զովք բնակավայրի տարածքում 10 բալ ուժգնության երկրաշարժի դեպքում համայնքի բնակչության շրջանում ընդհանուր կորուստները կկազմեն 234 մարդ, որից անվերադարձ` 134 մարդ, սանիտարական` 100, անօթևան բնակչության թիվը կկազմի` 650 մարդ: 

11.Ջրվեժ համայնքի բնակավայրերի բնակելի թաղամասերին կից գտնվող ազատ տարածությունում ստեղծվում է վրանային ավաններ, որտեղ տեղաբաշխվում են 7050 մարդ: Համայնքի անօթևան մնացած բնակչության տեղաբաշխման հաշվարկը բերված է հավելված N 5-ում:
12.Բնակչության տարահանման նպատակով համայնքում գործող ուսումնական հաստատությունների բազայի հիման վրա ստեղծված է տարահանման հավաքակայաններ:
V. ԲՆԱԿՉՈՒԹՅԱՆ ՏԱՐԱՀԱՆՄԱՆ ԿԱԶՄԱԿԵՐՊՈՒՄԸ ՌԱԶՄԱԿԱՆ ԴՐՈՒԹՅԱՆ ԺԱՄԱՆԱԿ
13. Համաձայն Հայաստանի Հանրապետության բնակչության տարահանման պլանի Ռազմական դրության ժամանակ համայնքից տարահանման միջոցառումներ չեն իրականացվում: 


14. Համաձայն Հայաստանի Հանրապետության բնակչության տարահանման պլանի համայնքը ընդունում է Արարատի մարզի սահմանամերձ գոտու բնակավայրերից 2850 մարդ, որից Նոր Կյանք բնակավայրերից` 1300 մարդ, որոնք տեղաբաշխվում են Ջրվեժ բնակավայրի մասնավոր տներում և Քաղցրաշեն բակավայրերից` 1550 մարդ, որոնք տեղաբաշխվում են Ձորաղբյուր բնակավայրի մասնավոր տներում:

Հայաստանի Հանրապետության սահմանամերձ գոտու համայնքներից տարահանված բնակչության ընդունման և տեղաբաշխման հաշվարկը բերված է հավելված N 11-ում:
VI. ՏԱՐԱՀԱՆՄԱՆ ՄԻՋՈՑԱՌՈՒՄՆԵՐԻ ԱՊԱՀՈՎՈՒՄԸ
15. Համայնքի տարահանման միջոցառումների ապահովումն իրականացվում է  համայնքի ղեկավար մարմինների և կազմակերպությունների քաղաքացիական պաշտպանության պլանների միջոցով:

16.Բնակչության տարահանման կազմակերպված անցկացումը իր մեջ ներառում է տրանսպորտային, կապի և ազդարարման ինժեներական, նյութատեխնիկական, բժշկական, հասարակական կարգի պահպանման, կոմունալ-կենցաղային միջոցառումների ապահովումը:

17.Տրանսպորտային ապահովումը ընդգրկում է՝ տարահանման փոխադրումների համար նախատեսված տրանսպորտային միջոցների նախապատրաստման, բաշխման և շահագործման միջոցառումների համալիր և համակարգվում է համայնքի քաղաքացիական պաշտպանության տրանսպորտային ծառայության կողմից:
18.Անհրաժեշտության դեպքում տարահանման միջոցառումների տրանսպորտային ապահովումն իրականացվում է համայնքում առկա տրանսպորտային  միջոցներով: 

19.Բժշկական ապահովումը ընդգրկում է՝ տարահանման (ընդունման) հավաքակայաններում, տարահանման երթուղիներում տարահանվողներին ժամանակին բժշկական օգնության ցուցաբերման կազմակերպում:

20.Համայնքում բուժօգնության միջոցառումներն իրականացվում են Հայաստանի Հանրապետության Կոտայքի  մարզային  ՔՊ բժշկական ծառայության կողմից, սեփական միջոցների հաշվին` Հայաստանի Հանրապետության պետական բյուջեից, հետագա փոխհատուցմամբ (Հայաստանի Հանրապետության կառավարության կողմից սահմանված կարգով):

21. Բժշկական ապահովումն իր մեջ ընդգրկում է նաև հետևյալ միջոցառումները՝
1) տարահանվածների ժամանակավոր և մշտական տեղակայման վայրերի սանիտարա-հիգիենիկ վիճակի հսկողությունը, 

2) սննդի և ջրի որակի նկատմամբ հսկողության սահմանումը.

3) վարակազերծման միջոցառումների իրականացումը.

4) վարակիչ հիվանդների ժամանակին հայտնաբերումը և մեկուսացումը.

5) բնակչության բաղնիքա-լվացքային սպասարկման կազմակերպման հսկողությունը:

22.Հասարակական կարգի պահպանումը իրականացվում է Հայաստանի Հանրապետության Կոտայքի մարզային ՔՊ հասարակական կարգի պահպանման ուժերով,  ինչպես նաև Ջրվեժ համայնքի քաղաքացիական պաշտպանության հասարակական կարգի պահպանության կազմավորումներով, որոնց կողմից իրականացվող միջոցառումները հետևյալն են` 
1)հասարակական կարգի պահպանումը և անվտանգության ապահովումը տարահանման (ընդունման) հավաքակայաններում, միջանկյալ կետերում, նստեցման և իջեցման կետերում, տարահանման երթուղիներում և անվտանգ գոտու տեղաբաշխման վայրերում. 

2) տարահանման երթուղիներում երթևեկության կարգավորումը. 

3) տարահանվողների հաշվառման կազմակերպումը և տեղեկատվական աշխատանքի (տվյալների բազայի ստեղծում քաղաքացիների գտնվելու վայրի և այլ տեղեկությունների մասին) կազմակերպումը.

4)տարահանման երթուղիների անցողունակության և տարահանված բնակավայրերում ու կազմակերպությունների  մնացած գույքի պահպանումը:
23.Ինժեներական ապահովումը իրականացվում է համայնքային քաղաքացիական պաշտպանության ինժեներական ծառայությունը, շինարարական կազմակերպությունների հետ միասին՝ անկախ սեփականության ձևից:

24. Տարահանման (ընդունման) հավաքակայանների, միջանկյալ, ինչպես նաև նստեցման և իջեցման կետերի ինժեներական ապահովումը իր մեջ ընդգրկում է՝
1) պաշտպանական կառույցների, վթարային լուսավորության, խմելու ջրի մատակարարման կետերի, սանհանգույցների կահավորումը. 

2)տրանսպորտային միջոցների տեղաբաշխման համար բեռնաթափման տարածքների և տարահանվողներին տրանսպորտային միջոցների նստեցման տեղերի կահավորումը:

25.Համայնքում անվտանգ գոտում տարահանված բնակչության տեղաբաշխման վայրերի ինժեներական ապահովումն իր մեջ ընդգրկում է՝
1)տարահանվողների տեղաբաշխման համար նախատեսված շենքերի և շինությունների կահավորում. 

2)բժշկական կետերի, ժամանակավոր առևտրական կետերի և այլ կենցաղային օբյեկտների կահավորում. 

3) Ջրամատակարարման կետերի կահավորում:

26.Նյութատեխնիկական ապահովումը միջոցառումների համակարգ է` ուղղված քաղաքացիական պաշտպանության ուժերի, միջոցառումների, ինչպես նաև տուժած բնակչությանն անհրաժեշտ նյութական, տեխնիկական միջոցներով և սննդամթերքով ժամանակին ու անխափան մատակարարմանը: 

27.Համայնքի քաղաքացիական պաշտպանության սննդամթերային և նյութատեխնիկական ապահովումն իրականացնում է Կոտայքի մարզային քաղաքացիական պաշտպանության առևտրի և սննդի մատակարարման ծառայությունը, շարժական կետերի միջոցով:

28.Նյութական ապահովման միջոցառումներն ուղղված են նյութական միջոցների արտադրությանը, կուտակմանը, բաշխմանը և նպատակային օգտագործմանը:

29.Քաղաքացիական պաշտպանության ուժերի նյութատեխնիկական ապահովումն իրականացվում է տեխնիկայով, վառելիքաքսուքային նյութերով, ջրով, սննդամթերքով, անհատական պաշտպանության և կապի միջոցներով, շինարարական և այլ տեսակի նյութական ու տեխնիկական միջոցներով, բժշկական գույքով, հագուստով, հատուկ հանդերձանքով  և այլ նյութերով, տեխնիկական միջոցներով` բնակչության պաշտպանության միջոցառումները կազմակերպելու, ինչպես նաև կազմակերպությունների և նյութական արժեքների պահպանությունը ապահովելու, փրկարարական և այլ աշխատանքներ կատարելու նպատակով:

30.Նյութատեխնիկական ապահովման աղբյուրներ են հանդիսանում նախարարությունների, գերատեսչությունների և կազմակերպությունների (անկախ սեփականության ձևից) տրամադրության տակ գտնվող նյութական արժեքները, պետական պահուստի միջոցները և միջազգային կազմակերպությունների կողմից տրամադրած մարդասիրական օգնությունը:
31.Տեխնիկական ապահովման միջոցառումներն ուղղված են տեխնիկական միջոցների անխափան շահագործմանը, նրանց տեխնիկական սպասարկմանը, քաղաքացիական պաշտպանության միջոցառումներում ներգրավված տեխնիկայի բոլոր տեսակների շահագործմանն ու նորոգմանն, ինչպես նաև համայնքում գործող վերանորոգման ստորաբաժանումները, որոնք ապահովում են պահեստամասերով:

32.Հայաստանի Հանրապետության էկոնոմիկայի նախարարությանը վերապահված է տարահանված բնակչությանը անհրաժեշտ սննդամթերքներով, հագուստով, կոշկեղենով և այլ առաջին անհրաժեշտության ապրանքներով ապահովելու նպատակով ու փրկարարական, անհետաձգելի վթարավերականգնողական աշխատանքներ իրականացնող կազմավորումներին նյութատեխնիկական անհրաժեշտ միջոցներով ապահովումը ռազմական դրության ժամանակ: 

33. Տարահանված բնակչության սննդամթերքով ապահովման հաշվարկը ներկայացված է հավելված N 7-ում, իսկ տարահանված բնակչության անհրաժեշտ հագուստի և առաջին անհրաժեշտության ապրանքների հաշվարկը ներկայացված է հավելված NN 6, 8 -ում:

34.Անհրաժեշտ սննդամթերքը, հագուստը, առաջին անհրաժեշտության ապրանքները  պետական պահուստից, սննդի և առևտրի խոշոր կազմակերպություններից այլ ծառայությունների հետ համատեղ կազմակերպում են նյութական միջոցների կուտակումը, տեղափոխումը, պահպանումը և բաշխումը համապատասխան մարզային շարժական կետերում: Անհրաժեշտ հագուստի և առաջին անհրաժեշտության ապրանքների տեղափոխման անհրաժեշտ տրանսպորտային միջոցների և դիզելային վառելիքի հաշվարկը ներկայացված է հավելված N 9-ում:

35.Համայնքում տարահանված բնակչության կոմունալ-կենցաղային ապահովումը ընդգրկում է՝ 

1) տարահանված բնակչության և սոցիալական ենթակառուցվածքների կազմակերպությունների ջրամատակարարման կազմակերպումը. 

2) կոմունալ էներգետիկայի կազմակերպությունների աշխատանքի կազմակերպումը՝ բնակչության և սոցիալական ենթակառուցվածքների օբյեկտների ջերմային և էլեկտրական էներգիայով ապահովման ուղղությամբ.

3) Կազմակերպությունների և կենցաղի կետերի (հացի փռերի, առևտրային կետերի, բաղնիքների, լվացքատների) կահավորումն ու կազմակերպումը:

36. Վտանգավոր տարածքներից գյուղատնտեսական կենդանիների տարահանումը իրականացվում է հետիոտն տարահանման սկզբունքով:

37.Համայնքում` երկրաշարժի գոտուց կենդանիները տարահանվում են համայնքի անվտանգ տարածքներ: Տարահանման միջոցառումներ են իրականացվում համայնքի բույսերի և կենդանիների պաշտպանության կազմակերպման ուղղությամբ: 

38.Տարահանված կենդանիներին անասնակերով և այլ միջոցառումներով ապահովման պատասխանատու է հանդիսանում մարզային բույսերի և կենդանիների պաշտպանության ծառայությունը: »

